
	 ««Հայաստանի Հանրապետության 2025 թվականի պետական բյուջեի մասին» օրենքում վերաբաշխում, փոփոխություններ և Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ և լրացում կատարելու մասին» ՀՀ կառավարության որոշման նախագիծը (այսուհետ՝ Նախագիծ), որով առաջարկվում է թվով 8 միջոցառումներից 18.8 մլրդ դրամ նվազեցնել և վերաբաշխել, որից 17.9 մլրդ դրամն ուղղել ՀՀ կառավարության պահուստային ֆոնդ, 800.0 մլն դրամն ուղղել 1043 ծրագրի «11020. Թվային ծառայությունների ձեռքբերում» միջոցառմանը, 49.0 մլն դրամը՝ ԲՏԱ նախարարության պահպանման ծախսերին և  10.6 մլն դրամը՝ Ինժեներական բիզնես աքսելերատորի շենքի կառուցման գծով շինարարական աշխատանքների արձանագրված թերությունների վերացման գծով ծախսերին, հայտնում ենք հետևյալը.
1. Նախագծով առաջարկվող վերաբաշխումների նպատակահարմարության մասով նշենք, որ ՀՀ բյուջետային համակարգի մասին օրենքի համաձայն՝ «Պետական բյուջեի կատարման ընթացքում կառավարությունը, իր սահմանած կարգով, կարող է տվյալ տարվա պետական բյուջեի մասին օրենքով հաստատված հատկացումների ընդհանուր գումարի 3 տոկոսի սահմաններում վերաբաշխել տվյալ օրենքով սահմանված ինչպես ծրագրերի, այնպես էլ ծրագրերի միջոցառումների միջև` դրանց գծով օրենքով հաստատված հատկացումների գումարները»:
Ուստի հաշվի առնելով մինչ տարեվերջ ՀՀ պետական բյուջեի վերաբաշխումների տարեկան առավելագույն սահմանաչափի գերազանցման ռիսկերը, և այն, որ վերաբաշխվող գումարներն ուղղված չեն կոնկրետ ծախսային կարիքի բավարարմանը, ւառաջարկում ենք Նախագծով ՀՀ կառավարության պահուստային ֆոնդ առաջարկվող վերաբաշխմանն անդրադառնալ չորրորդ եռամսյակի ընթացքում՝ ելնելով բյուջեի կատարման արդյունքներով վերաբաշխումների փաստացի ծավալներից:
2. Նախագիծը հիմնավորող տեղեկանքում նախարարության պահպանման ծախսերին հատկացվող 49.0 մլն դրամի (որից 18.0 մլն դրամը  «Աշխատողների աշխատավարձեր և հավելավճարներ» տնտեսագիտական հոդվածին, 12.0 մլն դրամը՝ արտասահմանյան գործուղումներին, 5.0 մլն դրամը՝ ներկայացուցչական ծախսերին և 14.0 մլն դրամը՝ «այլ ծախսեր»-ին) վերաբաշխումը պատճառաբանվում է այն հանգամանքով, որ գումարի պահանջը պայմանավորված է մի քանի տարիների կուտակված արձակուրդայինների վճարման ապահովման, ԲՏԱ նախարարության կողմից կազմակերպվող՝ Երևանից դուրս եռօրյա ճանաչողական միջոցառման իրականացման և այլ կարիքների անհրաժեշտությամբ: Ընդ որում բացակայում է պահանջվող գումարների հաշվարկ-հիմնավորումներն ու գնագոյացման աղբյուրները: 
Այս կապակցությամբ անհրաժեշտ ենք համարում նշել, որ ՀՀ կառավարության քաղաքականությունը՝ ՀՀ 2025թ-ի պետական բյուջով ՀՀ պետական կառավարման մարմինների պահպանման ծախսերի 4% նվազեցման որոշումը, միտված է եղել այդ ծախսերի արդյունավետության (օպտիմալացման) հնարավորինս բարձրացմանը: Հետևաբար այդ փուլում (4 % նվազեցման) պետք էր հստակ գնահատվեր կարիքներն ու հնարավոր պարտավորությունները: Ոստի Նախագծով վերոնշյալ ուղղությամբ այլ միջոցառումներից վերաբաշխման միջոցով գումարների հատկացումը հակասում է ընդունված քաղաքականությանը:
Ելնելով վերոգրյալից և հաշվի առնելով, որ 15.09.2025թ-ի դրությամբ ՀՀ 2025թ-ի պետական բյուջեի 1100 ծրագրի «11001. Բարձր տեխնոլոգիական արդյունաբերության բնագավառում պետական քաղաքականության մշակում, ծրագրերի համակարգում և մոնիտորինգ» միջոցառման փաստացի ծախսը կազմում է 96.3%, շեղումը կազմելով շուրջ 26.4 մլն դրամ, առաջարկում ենք մինչև տարեվերջ ևս վերագնահատելով կարիքներն ու առաջնահերթությունները, գումարի հատկացման հարցը կարգավորել միջոցառման շրջանակներում՝ համապատասխան միջհոդվածային վերաբաշխում իրականացնելու եղանակով: 
3. Նախագծով առաջարկվում է նախարարության պահպանման «Այլ ծախսեր» բյուջետային ծախսերի տնտեսագիտական դասակարգման հոդվածով նախատեսված գումարներն ավելացնել 14․0 մլն դրամով՝ նախարարության կողմից նախատեսվող Երևանից դուրս եռօրյա ճանաչողական միջոցառման համար, որը նպատակ ունի ապահովելու մասնակիցների մասնագիտական և ոչ ֆորմալ հաղորդակցությունը, նպաստելու թիմային փոխգործակցության ամրապնդմանը, խթանելու նախարարության աշխատակիցների և գործընկեր կառույցների միջև համագործակցային ու թիմային հարաբերությունների զարգացումը, սահմանելու ոլորտային նոր գաղափարներ և նախաձեռնությունների մշակման հարթակներ: 
Հաշվի առնելով, որ ՀՀ պետական բյուջեից պետական մարմիններին ճանաչողական միջոցառումների կազմակերպման համար գումարների հատկացում չի իրականացվում, առաջարկում ենք ձեռնպահ մնալ բյուջետային սուղ միջոցները նման միջոցառմանն ուղղելու նախաձեռնությունից:
Հարկ է նշել նաև, որ «Այլ ծախսեր» հոդվածով հատկացվող միջոցների հաշվին նախատեսվող՝ եռօրյա ճանաչողական միջոցառման կազմակերպման ծառայությունները նախատեսվում է ձեռք բերել մեկ անձից գնման ձևով: Մինչդեռ նշված գնման առարկայի մասով դիրքորոշում հնարավոր է հայտնել նախագծի ընդունումը հիմնավորող փաստաթղթում մեկ անձից գնման ձևի ընտրության վերաբերյալ կարգավորումների  առկայության պարագայում:
4. Նախագծով առաջարկվոող 1043 ծրագրի 11020 «Թվային ծառայությունների ձեռքբերում» միջոցառմանը հատկացվող 800.0 մլն դրամի կապակցությամբ դիրքորոշումը ներկայացվել է գաղտնի ընթացակարգով:
5. Նախագծում առկա խմբագրական թերությունների վերաբերյալ առկա են հետևյալ դիտարկումները.
ա/ Նախագծով 1043-11018 և 1235-11001 միջոցառումներով առաջարկվող նվազեցումները կհանգեցնեն դրանց եռամսյակային համամասնությունների խախտմանը (ինն ամսվա ճշտված չափաքանակը կգերազանցի տարեկան ճշտված չափաքանակին):
բ/ 1043 ծրագրի 11007  «Շուկաների զարգացում և միջազգային համագործակցություն» միջոցառման գծով հատկացված 344.9 մլն դրամից 5.0 մլն դրամ նվազեցումը հնարավոր չէ կատարել՝ պայմանագրային պարտավորություններով ծանրաբեռնվածության պատճառով:
գ/ Նախագծի հավելված 2-ի համաձայն՝ 1043 ծրագրի 21001 միջոցառման շրջանակներում «Շենքերի և շինությունների կապիտալ վերանորոգում»  բյուջետային ծախսերի տնտեսագիտական դասակարգման հոդվածով առաջարկվում է հատկացնել 10.6 մլն դրամ, ուստի հիշյալ հատկացումն անհրաժեշտ է ներառել նաև նախագծի հավելված 7-ում՝ գնումների պլանում,
դ/ հավելված 7-ում 1043 ծրագրի 11007 միջոցառման շրջանակներում նվազեցվող 98391160/1 ԳՄԱ կոդով՝
	- տողում «Միավորի գինը» և «Քանակը» սյունակներում ցուցանիշներ լրացնելու անհրաժեշտությունը բացակայում է,
	- գնման առարկան էլեկտրոնային գնումների համակարգում նախատեսված է «Այլ ծախսեր» բյուջետային ծախսերի տնտեսագիտական դասակարգման հոդվածով, այնինչ՝ նախագծի հավելված 2-ի համաձայն՝ նվազեցումն առաջարկվում է կատարել «Ընդհանուր բնույթի այլ ծառայություններ» հոդվածից,
գ/ անհրաժեշտ է հավելված 2-ը համապատասխանեցնել ՀՀ կառավարության 27.12.2024թ. N 2060-Ն որոշման N3 հավելվածին և «ԸՆԴԱՄԵՆԸ ԾԱԽՍԵՐ» տողին հաջորդող տողում ավելացնել նոր «այդ թվում» տող:
	












Ընդունվել է։  ՀՀ կառավարության պահուստային ֆոնդ ուղղվող գումարների մասով առաջարկությունները հանվել են նախագծից; 














Ընդունվել է մասնակի: 
ՀՀ բարձր տեխնոլոգիական արդյունաբերության նախարարությունը  ըմբռնումով է մոտենում  ՀՀ պետական կառավարման մարմինների պահպանման ծախսերի 4% նվազեցման որոշմանը, ուստի 49.0 մլն. դրամի ավելացման փոխարեն առաջարկվում է ավելացնել միայն 12.0 մլն դրամ՝ այն ամբողջությամբ ուղղելով «արտասահմանյան գործուղումների գծով ծախսեր» տնտեսագիտական դասակարգման հոդվածին: 
 




















Ընդունվել է: 























Ընդունվել է: 




Ընդունվել է: 































